
Максат:

бегония  гөлен  бүлбедән  һәм  тамырчадан  үстерү.

Бурычлар:

· Үсемлеккә  үсү  һәм  чәчәк  ату  өчен  шартлар  булдыру.

· Үсемлекнең  үсүенә  һәм чәчәк  атуына  стимуляторның  йогынтысын  билгеләү.

· Кайсы  үсемлек (гөл) тизрәк  чәчәк  атуын  билгеләү.

· Классны  һәм  өйне  яшелләндерүдә  катнашу.

Эзләнү  эшенең  объекты:

Бегония  гөленең бүлбесе  һәм  тамырчасы.

Кереш
Мин  табигать белән  сөйләшергә, серләшергә бик  яратам. Үзебездән  ерак  түгел болынга, урманга апам  белән  бик  еш  барабыз. 

Минем  әнием  һәр  җәй  саен  өй  тирәсенә  лилия, кашкарый, тюльпан,  георгин  роза , пион кебек  бик  күп  төрле  чәчәкләр утырта.  Мин  әниемә  чәчәкләргә  су сибәргә, чүпләрен  утарга һәрвакыт ярдәм  итәргә  тырышам. Бу елны  әнием  һәм әбием  ярдәме  белән  мин үзем  бегония (карабодай  гөле) гөлен  үстердем. 

Бегония - Көньяк  Америка, Азия , Африкадан  китерелгән  17 нче  гасырда  яшәгән  француз  бакчачысы  М. Бегон  истәлегенә  фәндә  “Бегония”  дип  исемләнгән.  Аның  берничә  йөз  төре  бар. Аның  төрле  төрен  һәм  сортын  үстерүгә  бәйле  рәвештә булса  кирәк, бегония  безнең  халыкта  карабодай  гөл,  юкә  гөл,  бака гөл,  миңле  гөл, чуар гөл, кызыл  гөл һәм  башка  исемнәр  белән  йөртелә. 

Россиядә  бегонияне  бүлмә  гөле  итеп  борынгы  заманнардан  ук  үстерәләр. Халыкта  бегония  гөлен  бөркет  канаты  яки  Напалеон  колагы  дип  йөртәләр. (Икенче  исеме  1812  елгы  сугыш  башланганнан  соң  килеп  чыга.)

Бегония  гөленең  яфрагы  чыннан  да  кеше  колагына  охшаган. Яфракның  өске  өлеше яшел, ә  аскы  өлеше  кызгылт  төс  биреп  тора. 
Эшнең методикасы
 4 июнь көнне  мин  бегония  бүлбесен  һәм  6,5 сантиметрлы  ботакчыкны алдым.  Бүлбене  туңдырмадан  бушаган  тартмага,  ә ботакчыкны  туфрак  салынган  чүлмәккә  утырттым.  Коробканың  өстен  пакет кидертеп яктыга,  чүлмәкне  стакан  каплап  караңгырак  тәрәз төбенә   куйдым.    

Һәр  көнне  кич  белән  бүлбе  чермәсен  өчен пакетның  икенче  ягын  әйләндердем.  3 атнадан  соң  бүлбедән  кечкенә  үсентеләр  барлыкка  килде. Мин  чүлмәккә  үсемлекнең  тамырлары  суларлык  итеп  комлы  туфрак  салдым.  Гөл  чүлмәген  яктылык  төшә  торган  тәрәзә  төбенә  куйдым.  Гөлнең  сабакларына  су  тидермичә  генә су  сиптем. Гөлнең  сабагына  су  тисә  гөл саргая.  

Үсентеләр  күзгә  күренеп  үсә  башладылар. Июль урталарында     бегониянең  яфраклары  үсә  башлады.
    Мин  гөлемне  әбием  ярдәме  белән  икенче  чүлмәккә  күчердем. Гөлемә  ике  көн  саен  су  сиптем. 3  атна  үткәч   бүлбедән  үстерелгән  гөлдә  мин  чәчәк  бөресе  күрдем.  Ә  яшел  үсентедән  үстергән  гөлемдә  бары  тик  яфраклар     гына  иде.

[image: image6.jpg]


Инде  хәзер  гөлемне  тукландырырга  кирәк.  Бүлмә  гөлләрен  өстәмә  тукландыру  үсемлекнең  төренә, аның  зурлыгына, ул  үсә  торган  савытның күләменә, туфракның  үзлегенә бәйле.  Бегония  ашламага  бик  таләпчән. 

Кагыйдә  буларак, үсемлекне  өстәмә  тукландыру  эше аңа  су  сибү  белән  бер  үк  вакытта  башкарыла. Тиз  үсә  торган  бегония  кебек  гөлләр  атна  саен өстәмә  тукландырыла. Гөлләрне  өстәмә  тукландырганда  1  литр  суга  берәр  грамм  аммиак  селитрасы, калий  тозы салып  эремә  хәзерләнә, аннары  гөл  төбенә  сибелә.
Шуларны  истә  тотып: без  әнием  белән  чәчәкне  “Кемирой-люкс”һәм  тавык  тизәге  органик  ашламасы белән  тукландырдык. Чөнки тавык  тизәге-тиз  тәэсир  итә, үсемлек  тарафыннан  тиз  үзләштерелә.

Эшнең  нәтиҗәсе
        Мин  үстергән  бегония  12 нче  августта  чәчәк  атып  безне  сөендерде.    Чәчәкләре  эре, кызыл, роза  чәчәгенә  охшаган. Һәрвакыт  чәчәк  ата  торган  бегония әрсез  һәм  талымсыз  үсемлек.  Бүлмә  өчен  бик  матур  үсемлек. Ләкин  ал , вак  чәчәк  ата  торган  бегония  гөлем  дә  бик  матур  булып  үсте. Аның  яфраклары  эре  булдылар.
Йомгак
       Бәбәктән  үстерелгән  гөл көчле  һәм  әйбәт  булып  үсеп  китте. Ботактан  үстерелгән  гөлгә  караганда  2  атнага  иртәрәк чәчәк  атты. 
    Әнием  сөйләгәнчә: бүлбе  һәм  һәрвакыт  чәчәк  ата  торган  бегонияләр  бакчада  үстерелә.  Бүлбеле  бегониянең  бүлбеләре  көзен,  беренче  кыраулар  төшкәнче  казып  алына һәм  кышкы  саклау  урынына  куела. Ә һәрвакыт  чәчәк  ата  торган  бегония  исә  төбе  белән  казып  алына,  савытларга  утыртыла, бүлмәгә  урнаштырыла.  
     Алга  таба мин  үземнең  сыйныфташларым  белән,  бегониянең  төрле  сортларын  утыртып,  сыйныф  бүлмәсен  бизәргә  уйлыйм.  Ә хәзергә  мин  үземнең  эшем  белән  горурланам . Миңа  ярдәм  иткәне, өйрәткәне  өчен  әбиемә  рәхмәт.            
Кулланылган  әдәбият

1.Мусская И.А. Домоводство. – Ижевск: РИО «Квест», 1992

2.Чуб В.В., Лезина К.Д. Все о домашних цветах. – М.: ЭКСМО, 2004

3.Хессайон Д.Р. « Все о комнатных растениях». – М.: « Кладезь-Букс», 2004

4.Комнатные растения : мини-энциклопедия. – М.: Астель, 2007

5.Насыйров Г.С. «Мәктәптә  табигать почмагы”- Казан: Татарстан  китап  нәшрияты, 1986 
PAGE  
3

